
Maya Misak mera yu 
pirau warapelø, 
mutøkucha mun chi 
kønya ashmø, chuik 
kønya asimik, mam 
pilaikkui ashmøwei, 
ishu møkkui ashmø 
tretøwei nam Misak mu 
kuik ashmø, truilø 
kucha tap waramikwan 
tru tutela trawa søtø 
pøntrapeløkøn

¿Tutela maripe Chikø?
Kan ishik trapiipsrøl trapiptsikan pilawei Nu wamyu pøra pasrikkøn ikpe mayelø yu warapelø 
kalø puntrapelan trutasrtø søtø pøntrøntrapelø nam tap waramikwan, ilan kalø marsrap 
unashen metrap ashippøntrapelø mayelei ashipelan tretøwei nømuitik ashipelan.

Tutelape maramtikkøn chi anweikømik tretøwei abogadotei palømikkøn. Petø marik 
misrøpikkøn kaken kan juezteik wam tranøpikkøn. Maya chi pek maramikkuiken truiwan 
metrik maramikkøn kaken tsi kualømtø tvkeikøn løtamik. 



¿Mayelø tap waramikpe møiløkø?
Trek køntreiya pørilø pøntran mayelei nu wamyu, nam øsik waramikwan, lata waramikwan kan kan 
metrap wepiamikwan, katøkan eløpa. Truilø pøripøntrappe tømera tsikanyu kutri piptsi kan katik 
pøriløkøn.

Maya Misak tap waramikweipe namuikøn nam misamerei inya ipe øsik amøneikwan køpen, 
tapmaikøikwan, y namuikui amønamikwanpa. 

¿Chitø tøkeikø tru tutela marinuk 
tretøwei mantø purvramikkø?

Chi purayeiwan eshkawa pasrikkøn 
tru Tutela marinuuk
Tap waramikwann kaløyu pupen 
kape kalø marsrap unashen. 
Truyu purøramipe palapipe 
purørøpikwei munyi neik, chu 
tsupikkuik inyen ya marilø utu tsuape 
muntilankucha. 
Mu kalømarøpikwan mayeleui utuik 
kuikuin kape nøtikwei kuikuin, 
kalømarøpik kape kalø marsrap 
unashipik tru tap waramikwan. 



Purørøppe wam trawatø malla maramik køpene, kape pørsrap keimapikkøpene 
kape unø kuikuin matsinøkuikuin. Marøppe na tap unamikwan kørinyen kape 
unasinkuin kape kan Misakwan tap unamikwan marsrap keima uninkuin. 

¿Tru tuutelane mun purøramikkø?
Mø juezkøpen yu nam wareiknuk tutelan utøntrapikkøn. Chi kualøm kuinken yem 
kualøm tutelane utøntrapeløkøn, katøkan chu trekwantøwei mara purøramik 
kapen tap amønamikwan purø pasramisrtrei. 

 

Tutelan marøppe tru namui tap øsik 
amønamikwan chu katøkan søtø 

pasramisrtapik kapen 

https://procesojudicial.ramajudicial.gov.co/TutelaEnLinea



¿Trape wam tranipek 
tru tutelayupe 
manyipikkø?
Tutelayu srape wam tranipe tru juez maikui asha 
tranikkøn, truyu tøkeikkuipe iløkøn:

Mukuin asamik tru pøra purøpikwei.
Misak mukuik asamik, munyi kape chuik kuik 
tru chhu kutri kalø puntrapikwan unasilø kape 
tap waramikwan kalø mai isupen
Katøpurø tapik namui tap waramikwan 
køtrinyeinyen.  
Kan kan asamik tretøwei srape wam wan 
tutelayu tranikwan trek marsrei. 
Trekøntreiya utøtranikwan marsrei, kaken trek 
pørik pasreipurø tretøwei kan kan mantø 
teiwan maramikpe piptsi trapøn utø 
pureimuatø.
Tap waramikwan Kalø puntrei kilkamerayu kutri 
atrupene trek marsrei karupenkøntrun tru 
kilkayu mai pasrapikwan pumøntrei. 

Tutelan Srape wamwan eshapikwane kan juez 
køntrapikkøn chui kuinken malleik køntrei tretøwei 
tap puntrei, nø aship marinkui,wam tsimerayu 
kape chiyukøpen petø wammørøsramik nepupen 
tru srape wam tranikwan. 



¿Chi pureipikø, juez srape 
wamwan tranen?
Srape wamyu kutri pøn maramtikkøn: 

¿Chi lutø tøkekø corte 
constitucionalteipe tru 
tutelayupe?
Corte Constitucionalpe unasilø tøkeikøn metrap kutri pørilø, asha 
trek maramik metrap chikøpen purayeilan tutelasyu pøriløyu kutri 
asha tru juezmera srape wamwan traninuk kutri. Corte tutelan srape 
wam tranikwan nepua ashape nøm kucha srape wam tranøpeløkøn 
trekutri trenyitrapeløkøn: 

Maramikwan marsrei tru utø traninuk.
Marsreiteikwan marmupen, tre nepupene kalø marinpurø 
chikøpen marsrei pasramikkøn. Nuik nepumik isuipe marsrei 
teiwan marsrei tru tutelayu manyipik kuiwan.
Srape wamwan lliskøpen: truiwan mørøppe pøn kualøm 
pureimuatø tru srape wamwan traninkutri. Ipe lliskei køtrø-
misrtrun nam misakmeran mayelan ashipk marsrun, marøpi-
kkui, kalø marinapikwankui kape kalømarøpikkui. 

Kacha srape wamwan tranikwan 
Yunømarsrapeløkøn srape wamwan tranikwan
Srape wam tranik trek maripe sølkønya.
Chikøpen marilø palapikkøntamik, kalø marik pasrikkøntamik 
kape marilø øsikpøntrantamik. 
Srape wamwan yunømaramik køntamik. 


